
E marté, 30 néntor 2021 - Shenjtori i dités.

Apostull Andrea, i Paréthirruri. Oshénar Frumenti i Abisinisé, ndricues i Etiopiseé.
JEMI NE KRESHMEN E KRISHTLINDJES

(15 NENTOR - 25 DHJETOR)

- Apostull Andrea, i Paréthirruri -

Apostulli i lavdishém i Krishtit, shén Andrea, ishte véllai i shén Petros dhe vinte nga
Betsaida, né bregun peréndimor té ligenit té Gjenesaretit. Ndryshe nga i véllai, gé
ishte i martuar, kishte preferuar té ruante délirésiné dhe banonte né shtépiné e
Petros. Te dy véllezérit ishin peshkataré dhe ruanin Ligjin me devotshméri. Kur
shén Joan Pagézori pérshkoi Judené dhe krahinat e Jordanit pér té pérhapur
mesazhin e pendimit, Andrea vrapoi drejt tij, braktisi gjithcka gé e mbante lidhur
me botén dhe u bé dishepull i tij.

Por njé dité, pasi pagézoi Jisuin, Joan Pagézori bisedonte me Andrean dhe me
dishepullin tjetér té tij, Joan Ungjillorin, dhe, duke u treguar Jisuin gé kalonte jo larg
nga ai vend, u tha: “Ja Qengji i Peréndisé!” (Jn 1.35). Pas kétyre fjaléve té mésuesit
té tyre, i cili u tregoi Até gé pararendi Pagézori, Joani dhe Andrea e pasuan Jisuin,
gé té mésonin mé shumé pér Té. Krishti u kthye drejt tyre e u tha: “C’kérkoni?”.



Ata iu pérgjigjen me respekt: “Mésues, ku banon?”, “Ejani té shihni”, tha Jisui.
Shkuan me té ku banonte si i huaj dhe gjithé ditén i bénin pyetje. Nuk e kuptonin
ende gé ky ishte Shpétimtari dhe Biri i Peréndis€, dhe as té déshironin béheshin
dishepujt e Tij, por ndienin njé térheqje té papérshkrueshme drejt Tij.

Nga kjo bised€, Andrea u bind se Jisui ishte Mesia i pritur prej shekujsh nga populli i
tij, Shpétimtari i botés. Duke mos e pérmbajtur gézimin, shpejtoi tek i véllai,
Simoni, dhe i tha: “E gjetem Mesian!” (Jn. 1.41), pastaj e drejtoi te Jisui. Andrea
ishte i pari gé njohu Krishtin dhe ia shpalli atij gé mé voné do té béhej korifeu i
grupit té apostujve, prandaj mori edhe emrin | paréthirruri.

Pastaj Andrea ndogi Zotin kudo qgé shkonte, né qytete e fshatra, né male e
shkretétira, qé té pinte nga lumi i ujérave té gjalla té fjaleve té Tij. Ishte i
pranishém kur u bé shumimi i bukéve (Jn. 6) dhe ndérmjetoi te Zoti, gé té ushqgente
me buké tokésore 5 000 burra. Andrea kishte migési té vecanté me shén Filipin, i
cili ishte edhe ai nga Betsaida. Kur disa greké i kérkuan Filipit té shikonin Jisuin,
Filipi i tha Andreas, i cili kishte mé tepér aférsi me Mésuesin (Jn. 12.20). Pas té tre
apostujve, Petros, Jakovit dhe Joanit, déshmitaré té shfagjeve madhéshtore té
hyjnisé sé Zotit Jisu, ishte edhe Andrea, i cili edhe ai kishte njéfaré pérparésie mbi
dishepujt e tjeré.

Ai ishte déshmitar i ngjarjeve té frikshme gé shoqgéruan Pésimin shpétimtar té Zotit
dhe ishte i pranishém me té tjerét né shfagjet e Tij pas Ngjalljes. Gjaté Pentikostisé
mori plotésiné e Hirit té Shpirtit té Shenjté dhe i ra né short ungjillézimi i brigjeve té
Detit té Zi (Ponti Efksin), Bitinia, Thraka dhe Gregia (Maqgedonia, Thesalia dhe
Akaia). Besnik né porosité e Zotit, s‘'mori me vete as buké, as trasté, as shkop
(Matth. 5) dhe u nis pér té shpallur Lajmin e Miré té Shpétimit.

Eshté e pamundur té thuhen sa sprova dhe rrezige pérballoi: privime té cdo lloji,
sémundje, rrezige nga kusarét, keqtrajtime nga judenjté dhe paganét... Por kudo
gé shkonte Shpirti i Shenjté e shogéronte, fliste me gojén e tij, kryente mrekulli dhe
shérime, i jepte durim dhe gézim né mundime. Ishte pikérisht kjo fuqi e Peréndisé
gé banonte brenda tij, gqé térhigte turmat né besim. Kudo qé shkonte, pasi
ndriconte mendjet e njerézve me predikimin e tij, bénte gé té rilindnin shpirtrat me
banjén e Pagézimit té shenjté, hirotoniste priftérinj dhe episkopé&, ndértonte kisha
dhe organizonte atje shérbesat.

Si fillim, shkoi né Amisos, né brigjet e Detit té Zi dhe ktheu shumé judenj, pastaj,
me fuqiné e Peréndis€, shéroi ata gé vuanin nga sémundje té shuméllojshme. E
vazhdoi misionin e tij né Trebizondé dhe Lazik dhe pér Pashké u kthye né
Jerusalem. Prej andej u nis me shén Joan Theologun pér né Efes dhe ungjillézoi pér
disa kohé krahinat peréndimore té Azisé sé Vogél. Kur ngjitej pérséri pér né



Propontidé dhe kur predikonte ne qytetet e Nikeas, Nikomedis€, Kalgedonisé,
Iraklias sé& Pontit dhe Amastridés iu desh té pérballej me fanatiké té kulteve
idhujtare dhe me argumentimet e génjeshtérta té sofistéve, por i theu si njérén
palé dhe tjetrén me urtésiné dhe mrekullité e tij.

Kur arriti né Sinopé€, cliroi me lutjen e tij apostull Mathian nga zinxhirét, por u zu rob
nga paganét e térbuar dhe vuajti shumeé tortura: e hodhén pértoké, e godisnin té
gjithé bashke, madje i prené njé gisht me dhémbé. Né té gjitha sprovat nuk kérkoi
té arratisej, as té mbrohej, por i duronte té gjitha duke imituar Mésuesin e tij,
Qengjin e Peréndisé, i Cili erdhi né toké gé té vuante e té ngrinte mékatet e botés.
Nga kémbéngulja e tij, durimi tejet i madh me xhelatét dhe nga mrekullité e
shumta gé kryente, banorét e Sinopés u penduan, i kérkuan té falur dhe morén
Pagézimin e shenjté.

Andrea caktoi episkopé dhe priftérinj né Sinopé dhe pastaj u nis né gytetet e Pontit,
té cilat i kishte ungjillézuar tashmé, gé t'i forconte né besim. E vazhdoi predikimin
e tij dhe i zmbrapsi paganét e urté né gytetet e Neogesarisé dhe té Samosatés,
pastaj shkoi sérish né Jerusalem pér Sinodin e Apostujve, gé u thirr pér ¢céshtjen e
meéenyrés sé pranimit té ish-idhujtaréve né Kishé (Vep. 15.6).

Pas festés sé Pashkés, shogéroi pér disa kohé Mathian dhe Tadeun népér
Mesopotami dhe u nis té ungjillézonte krahinat barbare né Lindje té Detit té Zi, né
jug té Rusisé sé sotme (Krimea, Jugu i Ukrahinés). Pastaj zbriti né Thraké dhe
ndricoi me predikimin e tij zemrat e besimtaréve té qytetit té vogél té Bizantit. Ai
themeloi aty njé kishé kushtuar Hyjlindéses dhe la si episkop Stakin (31 tetor), njé
nga Shtateédhjeté dishepujt. Mé pas e vazhdoi udhétimin e tij té palodhur neée
Thraké, Magedoni dhe Thesali dhe arriti deri né Peloponez, né qytetin e Patrés.

Né Patra, apostulli i shenjté ktheu né té krishteré veté gruan e kryekonsullit romak,
Maksimilén, duke e cliruar nga njé sémundje e pashérueshme. U solli shumé té
mira banoréve dhe pér njé kohé té shkurtér ngriti njé komunitet me dishepuj té
Krishtit. Gjaté mungesés sé kryekonsullit, Igjiatit, ktheu edhe teé véllané dhe
zévendésin e tij, Stratoklin. Kur lgjiati u kthye, u térbua kur pa pérparimin e
Krishterimit, qé kishte arritur edhe né shtépiné e tij, prandaj e arrestoi apostullin.
Ndonése né burg, Andrea e vazhdoi predikimin dhe dorézoi Stratoklin si episkop té
Patrés.

Disa dité mé voné, vendimi u mor pa gjyq dhe shenjtin e krygézuan me kokeé
poshté. Sa i madh ishte gézimi i tij, gé po imitonte me té njéjtén ményré vdekjeje
Zotin Krisht! Nuk i la shokét ta zbrisnin prej andej, i bekoi pér heré té fundit
besimtarét dhe dha shpirtin te Peréndia. Si ndéshkim té ligésisé sé tij, kryekonsulli
pésoi vdekje brutale. Episkop Stratokli, pasi ua shpérndau pasuriné té varférve,



ndértoi katedralen e tij né té njéjtin vend ku apostulli u martirizua.

Shumé vite mé voné, mé 3 mars 357, lipsanet e cmuara té shenjtit u transferuan
nga Patra pér né Konstandinopojé nga shén Artemi (20 tetor), me urdhér té
perandor Konstancit, i biri i shén Konstandinit té Madh. Ato u vendosén bashké me
lipsanet e shén Llukait dhe shén Tadeut né kishén e sapondértuar té Apostujve té
Shenjté. Pas 500 vjetésh, u kthyen né Patra, té dérguara nga perandori Vasili |
Magedonasi (867-886). Mé pas, para kércenimit té invazionit turk né Peloponez, iu
dérguan Papa Piut Il té¢ Romés nga Despoti i Mores€, Thoma Paleologu, mé 1460.

Koka e shenjtorit u rikthye né Patra mé 26 shtator 1964, pér gézimin e
orthodhokséve besimtare.

Sipas njé tradite sllave, shén Andrea mund té keté ungjillézuar deri né Rusi dhe
Kisha Ruse mund té keté pasur gé atéheré njé origjiné té hershme apostolike,
identike me até té Bizantit. Megjithaté, ajo i pérket degés gé doli nga shén Andrea,
pérderisa pas kthimit té saj, ajo ishte e varur pér shekuj nga patriarkana e
Konstandinopojés.

Sipas tradités peréndimore, shén Andrea nderohet edhe si mbrojtés i Skocisé. Gjaté
Mesjetés atje numéroheshin mé shume se 800 kisha kushtuar té Paréthirrurit.

- Oshénar Frumenti i Abisinisé, ndricues i Etiopisé -

Nén mbretérimin e shén Konstandinit té€ madh (330), Mropius, njé filozof nga Tiri i
Fenikés, ndérmori njé udhétim zbulimi drejt tokave té panjohura té té lashtéve, gé
gjendeshin né brigjet e Detit té Kuqg. Mori me vete dy fémijé té krishteré, Frumentin
dhe Edesin. Njé dité, kur ndaloi né port pér té marré ujé, anija e tyre u sulmua nga
piratéet dhe té gjithe anétarét e ekspedités u masakruan egérsisht, pérvec dy
fémijéve.



Frumentin dhe Edesin i cuan né oborrin e mbretit té Abisinis€, ku edhe i mbajtén.
Atje u dalluan pér fisnikériné e tyre dhe aftésité gé kishin, prandaj u béné ekonomé
té pallatit.

Mé pas, Frumentit iu ngarkua edukimi i trashégimtarit té ri té fronit. Ai kishte
favore té médha te mbreti, késhtu gé fitoi liriné pér praktikimin e Krishterimit, i cili
tashmé déshmohej né mbretériné e Aksumit nga disa tregtaré romaké. Disa vite
meé vong, si u kthyen né Bizant, ata treqguan aventurat e tyre. Edesi u kthye né Tir,
né vendlindjen e tij dhe u bé prift, por Frumenti, i mbushur me zell apostolik, shkoi
prané Athanasit té Madh té Aleksandrisé. | raportoi hierarkut té shenjté se né cilén
gjendje paditurie ishin banorét e atyre krahinave té largéta dhe se sa etje kishin
pér Lajmin e Miré. Athanasi, pasi e pa zellin e tij, e dorézoi Frumentin episkop dhe e
dérgoi me mision si episkopi i paré i Abisinisé, rreth vitit 350.

Me ndihmén e Hirit té shenjté, Frumenti u bé apostull i vérteté. Pérktheu Shkrimin e
Shenjté né gjuhén vendase dhe mésonte pa pushim. Vraponte né qgytete e
shkretétira dhe kudo kryente mrekulli e shérime, pér t'u treguar idhujtaréve se fjala
e Ungjillit ishte fuqi Peréndie. Ktheu né besim njé shumicé té madhe idhujtarésh,
ndértoi kisha, por mbretéria e atij vendi u bé mé voné shtet i krishtereé, né shekullin
e 6-té. Perandori heretik, Konstandi, nuk donte ta linte meritén dhe kontrollin e
misionit té largét tek episkopi i Aleksandrisé dhe tek orthodhoksét. Késhtu, kur e
largoi Athanasin nga froni, i shkroi mbretit té Aksumit, Aizanit, ta dérgonte
Frumentin né Aleksandri, ku episkopi arian do ta indoktrinonte. Ky mision u
ndérmor nga episkopi heretik Theofil indiani, mé 357, por ai u ndal né mbretériné
fqinje té Homeritéve, pa prekur territorin ku ungjillézonte Frumenti. Episkopi i
shenjté fjeti né page mé Zotin dhe lipsani i tij kryen shumé cudira. Nderohet si
ndricues i Etiopisé, ku e quajné “Até i Pages”.

Kisha Orthodhokse Autogefale e Shqipérisé

